
८
श्रीरामभुजङ्गप्रयातस्तोत्रम् ।








दशग्रीवमुग्रं सपुत्रं समित्रं

 सरिद्दुर्गमध्यस्थरक्षोगणेशम् ।

भवन्तं विना राम वीरो नरो वा-

 सुरो वामरो वा जयेत्कस्त्रिलोक्याम् ॥ २० ॥



सदा राम रामेति रामामृतं ते

 सदाराममानन्दनिष्यन्दकन्दम् ।

पिबन्तं नमन्तं सुदन्तं हसन्तं

 हनूमन्तमन्तर्भजे तं नितान्तम् ॥ २१ ॥



सदा राम रामेति रामामृतं ते

 सदाराममानन्दनिष्यन्दकन्दम् ।

पिबन्नन्वहं नन्वहं नैव मृत्यो-

 र्बिभेमि प्रसादादसादात्तवैव ॥ २२ ॥



असीतासमेतैरकोदण्डभूषै

 रसौमित्रिवन्द्यैरचण्डप्रतापैः ।

अलङ्केशकालैरसुग्रीवमित्रै-

 ररामाभिधेयैरलं दैवतैर्नः ॥ २३ ॥

		 ८ नवेम्बर् २०२० (तमे) दिनाङ्के १३:१९ समये अन्तिमपरिवर्तनं  जातम्

